
Yannak ka, khohrong lak ah, tui nah khat-en
hé rarl bén ah shavék hta ennak,
vui hta awm ni-en, khawrarl bén ah ka,
shahta roi an awm.

Ninat ninka, shahta roi ka, “Tui réng len
ta khawrarl bén ah shavék hta ennah,
vuihta e-dén la im va hton” ti ni en an hté.

Shahta roi ka, shavék hta, vui hta tomah
ninat khim kan na htou héi en yérl nennah
am awm.

Shahta roi ka, kan ni en, an awn nala lat len
la an ti ah ka “Ya vo, tui len hou ta, tui im kat
vap pa un ti ni-en” shawk kéng ah ngai shii
kuin en am awm.

Kha véng ah ka, shavék hta-nu vathou en
“Tan le nam tii” a i na roi.

Khalen na ka, shahta roi nak ka tuilen
hou ta, khaw rarl vang la i hti yap len pa un,
an ti ah ka, shavék hta nu nah “Lubel ni ma,

kéi kan bom ni pata” a ti nak roi.

Shavék hta-nu ka, shahta roi bom me khui
la a pui vui hta haw a va khou.

Vuihta na ka, shahta roi haw pharl roi-en tui
rarl vang la a thak roi.

Shahta roi ka, tui rarl vang ah an thou
hou len ni-en, shavék hta ennak vui hta haw
an Um ma vyeérl na len.

Am ming mi nam ka pakhat ennak pakhat
bomku héi en a yunya yérl nen nak kho am
shak len.

